
NAMMINERSORLUTIK OQARTUSSAT  GRØNLANDS SELVSTYRE 

Aalisarnermut Piniarnermut Nunalerinermullu Naalakkersuisoq
Medlem af Naalakkersuisut for Fiskeri, Fangst and Landbrug

Inatsisartunut ilaasortaq Aleqa Hammond, Siumut

Tunumi aalisakkanut tunitsivinnik inuussutissarsiutinillu ineriartortitsineq 
pillugu apeqqummut Nr. 159-mut akissut

Inatsisartut  suleriaasianni  §  36  imm.  1  naapertorlugu,  Tunumi  aalisakkanut 
tunitsiviit  inuuti-ssarsiutinillu  ineriartortitsinerit  pillugit  apeqqummik 
saqqummiussisimavutit.  Uanga  suliassaqarfinnut  apeqqut  akisussanngorlugu 
innersuunneqarsimavoq. 

Apeqqutit:

Tunumi aalisakkanut tunitsivinnik inuutissarsiutinillu ineriartortitsinernut Naalakker- 
suisut suut pitsanngorsaatissatut pilersaarutigaat.

Akissutit:
Tunumi aalisakkanut tunitsivinnik inuutissarsiutinillu ineriartortitsinernut Naalakker- 
suisut suut pitsanngorsaatissatut pilersaarutigineraat pillugu apeqqut malillugu na-
lunaarutigisinnaavara,  maannakkorpiaq  Naalakkersuisut  nuna 
immikkoortukkuutaarlugu  pilersaarusiuleruttormat  Tunumi  illoqarfiit  aamma 
nunaqarfiit ilanngullugit.

Kisiannili  Naalakkersuisut  kissaatigaat,  piffimmi  tamaani  namminersortut  pitsan- 
ngorsaanernut  nioqqutissiornernullu  suliffissuarnik  pilersitsinissamut  aningaasa- 
liissuussasut.  Tassunga  atatillugu  paasisitsissutigisinnaavara 
Naalakkersuisoqarfimma  piffimmi  tamaani  namminersortut  aningaasaligaannik 
aalisakkerivimmik  aallartitsinissamut  qinnuteqaat  maannakkut  suliaralugu 
aallartissimammagu  inatsisinullu  tunngasutigut  piumasaqaatit 
naammassineqarsimassappata akuersissuteqarnermut nalunaaruteqartoqassalluni.

Soorlu  siusinnerusukkut  akissutinni  eqqaaneqarsimasortaaq  Kalaallit  Nunaani 
aalisarnermut  pissutit  pitsaanerulernissaat  Naalakkersuisut  kissaatigigaat 
tassungalu  atatillugu  Naalakkersuisut  taassuma  kissaatip  siuarsarnissaanut 
periarfissat tamaasa misissorniarpai, uumalu ataani Tunumi aalisakkanut tunitsiviit 
inuutissarsiutinullu periarfissat pitsanngorsarnissaat.

Ikinngutinnersumik inuulluaqqusillunga

Allakkat tamarmik naalakkersuisoqarfimmut nassiunneqassapput inunnut ataasiakkaanuunngitsoq.

Al korrespondance bedes adresseret til departementet og ikke til enkelte personer.

